
INTER-NAZIUNAL

TURITG: PROCURA PUBLICA
CHASTIA LA «JUNGE TAT»
La procura publica turitgaisa ha chastià ad extrems da dretga da
la «JungeTat». Els avevan disturbà l’onn 2022 tranter auter il cult
divin al Pride-Festival ed ina prelecziun da dragqueens per uf-
fants. Las inquisiziuns penalas èn sa drizzadas, sco che la procu-
ra publica ha communitgà glindesdi, cunter sis exponents da la
gruppaziun «Junge Tat». (sda/fmr)

BAK SBASSA PROGNOSAS
PER IL 2024 ED IL 2025
Ils prognostichers dal BAK Economics èn vegnids in zic pli pes-
simistics areguard il cresch da l’economia durant l’onn current
ed il proxim onn: Concretamain prevesan els per l’onn 2024 in
cresch dad 1,0 % (enstagl dad 1,2 %) e per l’onn 2025 in cresch
dad 1,5 % (enstagl dad 1,6 %). (sda/fmr)

IRAN: IDEOLOGIA DA LA
HISBOLLAH VIVA VINAVANT
A l’avis dal ministeri dals affars externs da l’Iran vegn la Hisbol-
lah en il Libanon ad exister vinavant, malgrà il mazzament da lur
manader: «Hassan Nasrallah è daventà martir, ma sia ductrina
viva vinavant», ha ditg il pledader dal ministeri per l’exteriur,
Nasser Kansani a l’agentura statala Irna. (sda/fmr)

FIRMA TUDESTGA
FA RENFATSCHA A LA RUAG
La General Atomics Europe tudestga renfatscha a la Ruag Inter-
national svizra d’avair falisifitgà bilantschas. La firma tudestga
pretenda ina cumpensaziun dals pajaments per l’import da pas-
sa 40 milliuns euros. In’accusaziun correspundenta è vegnida
inoltrada al LandgerichtMünchen II. L’accusaziun ha per entant
mo la dretgira, la Ruag na l’ha anc betg survegnì. (sda/fmr)

FORUM

Salvament, agid medicinal e tgira

Sch’il gi ei staus hectics eis ei forsa stau dad ir
cun l’ambulanza 10 gadas. Sch’igl ei stau pli-
tost ruasseivel, lu forsa duas tochen treis gadas.
Quei gi il sanitari da salvament Roger Cadruvi
che vegn en acziun, sche zatgi cloma il 144 – il
survetsch da salvament. El fa part dil post da
Cuera.

Bianca Bleuler lavura sco specialista da tgi-
ra el Spital cantunal a Cuera. Ch’igl ei da «stri-
har» letgs da spital perquei che las resursas hu-
manas mauncan, gliez ei per ella buca mo teo-
ria, mobein pratica vivida sin la partiziun nua
ch’ella lavura – la partiziun da medischina in-
terna ed oncologia.

Ton Roger Cadruvi sco Bianca Bleuler han
tscharniu ina professiun el sectur da salvament
e tgiramedicinala pér en in secund pass profes-
siunal. Roger ch’ha 44 onns ha fatg gl'emprem

in emprendissadi sco mecanist da maschinas
agricolas. Bianca ch’ha 28 onns ha fatg gl’em-
prem in emprendissadi mercantil. Omisdus
ein carschi si a Ruschein. En la proxima sera
«da cuminonza a Ruschein» raquentan els dal-
las pusseivladads, dallas sfidas e dalla motiva-
ziun e satisfacziun en lur mintgagi professiu-
nal. Alla fin dalla sera vegn offeriu sco usitau
in migiel aua ni vin. E beinvegnidas ein seca-
pescha era persunas d’ordeifer.

Per la gruppa d’interess «da cuminonza a Ruschein –
la sera dils treis» – Maria Cadruvi

«Salvament, tgira ed agid medicinal» – gievgia,
ils 3 d'october 2024, 20.15, casa da scola Crestas,
stanza 11, Ruschein. Entrada gratuita.
Dapli sin www.dacuminonza.ch.

Roger Cadruvi, sanitari da salvament, Bianca Bleuler, specialista da tgira. FOTOS MAD

Voss «orizonts»
(fmr) La gasetta La Quotidiana porscha ina
pagina cun il titel «Orizonts», la quala dat
spazi a contribuziuns era da lecturas e lec-
turs, vul dir ina pagina cun auters u ulteriurs
orizonts, sper quels da redacturas e redac-
turs da la FMR. Sin ils «Orizonts» duain
avair plazza brevs, opiniuns, artitgels da fo-
rum, necrologs, fotografias commentadas,
gratulaziuns etc.

Las contribuziuns ston esser signadas
cun num da l’autur u da l’autura. I vegnan
publitgadas mo contribuziuns scrittas en
lingua rumantscha e talas che sa tegnan vi

da simpels principis da la buna maniera.
Las contribuziuns na vegnan betg indem-
nisadas cun in onurari. La redacziun FMR
selectescha, curregia e redigia tenor basegn
e las impaginescha sin ils «Orizonts» da La
Quotidiana. La redacziun da la FMR sa le-
gra da vossas contribuziuns!

Vossas contribuziuns pudais trametter a la redac-
ziun FMR: redacziun@fmr.ch ubain per posta FMR,
Fundaziun Medias Rumantschas, Via da Masans 2,
7000 Cuira.

Todesanzeige
Improvvisamente è venuto a mancare all`affetto dei suoi cari

Antonio «Toto» Giorgio
3. Oktober 1965 bis 28. September 2024

Resterai sempre nei nostri cuori.

Traueradresse:
Slavica Giorgio
Via Schlifras 56
7130 Ilanz

Die Familie dankt allen, die in Ilanz Abschied genommen haben und mit ihren Worten und
Taten Trost gespendet haben.
Die Beerdigung findet in S. Vito sullo Ionio (I) am Mittwoch, 2.10.2024 um 16.00 Uhr in der
Chiesa Matrice statt.

In stiller Trauer:
Slavica, Ehefrau
Isabella, Tochter, mit Aleksandar und Andrija
Laura, Tochter
Rosina, Domenico, Maria, Nicola, Francesco, Iolanda, Anna
und Piero, Geschwister


